Supliches 
2a Domënia ia por l’ann Aaaa
Periun!
Signur, te conësces les deblëzes y la meseria dla jënt. 
Tö es l'Agnel de Dî: te toles sön te i piciá y les colpes dl monn,
insciö podunse perié, speré y se dé da fá tres indô danü por n miú monn.
 1) I periun por la Unité di Cristians:
Gejú Crist, tres le Spirit Sant nes aste scinché tl bato tröpes scincundes y facultés
da costruí to Corp, la Dlijia. 
Dëidesse da aprijé la desvalianza y la richëza dles scincundes de to Spirit 
y da les adoré deboriada por deslarié fora to vangele.
  (chît) Crist, ascútesse – Crist, ejaudëscesse.
2) I periun por la pesc tl monn:
che i governanc chires la pesc y se mënes picé dla jënt che patësc por la vera. 
I periun por i feris, por i mituns che resta zënza pere y por les umes che plüra por l'om 
o i mituns tomá te vera. (chît)  Crist, ascútesse – Crist, ejaudëscesse.
3) I periun por i amará de nosta comunité:
ch’ai ais porsones incëria che sá da i socodí y che é bunes da ti alisiré la soferënza, 
da perié impara y da ti dé speranza. (chît) Crist, ascútesse – Crist, ejaudëscesse.
4) I periun por chi che n'á sëgn d'invern nia da se scialdé 
y por chi che ti arjigna n alberch a chi zënza tët (chît) 
Crist, ascútesse – Crist, ejaudëscesse.
(- I periun por le pice Lucas Videsott che vëgn batié incö y tut sö tla comunité cristiana: 
che al pois odëi cun sü edli y aldí cun sües orëdles i trus che Chël Bel Dî ti deura 
y la usc de Dî che le condüj. (chît) 
Crist, ascútesse – Crist, ejaudëscesse. 
5) I periun por chi defunc che n’é nia stá bugn da se fá a scüsa y á messü lascé indô chestiuns desplajores: ch’ai ciafes la perfeziun y la pesc tla ciasa dl Pere. (chit)
 Crist, ascútesse – Crist, ejaudëscesse.
Pere tl cil, 
to Fi é gnü a tó sön ël i piciá y les colpes dl monn. 
Renovëia nosta vita cun süa parora, süa mort y ressoreziun
ch’i podunse te rengrazié y te laldé tla forza de to Spirit Sant. Amen. 
ACLAMAZIUNS - KYRIE
Signur Gejú Crist, tö es l'Agnel de Dî che t'as tut sön te nostes soferënzes.








Kyrie eleison / Signur, pieté.
Signur Gejú Crist, por nüsc piciá y por nostes colpes este jü por le tru dl amur, dla solidarité 
y dla toleranza cina ala mort söla crusc.

Christe eleison / Crist, pieté.
Signur Gejú Crist, cun le sacramënt dl bato nes aste scinché la liberté di fis de Dî 
y te nes as daurí le tru da jí dal Pere.

Kyrie eleison / Signur, pieté.
